Rhan 4 – Gaeaf (Marwolaeth)
Barau 1-8 – Rhagarweiniad Cerddorfaol/Corawl
Mae'r cord octatonig olaf ar gord A yn symud (drwy glissando ar y delyn) i Eb, drithon i ffwrdd. Fel y gwelir isod, mae cerddoriaeth agoriadol y symudiad olaf yn octatonig, a gellid ystyried y cordiau atalnodol yn y coda i'r trydydd symudiad yn gyfrwng i "ddaearu'r" gerddoriaeth, gan greu ymdeimlad o gyweiredd na cheir mohono yn natganiadau "cyfresol" motiff y selesta. Ymhen amser, mae'r cordiau rhannol octatonig yn arwain at gord cwbl octatonig ym marau 268-69, a'r Casgliad a ddefnyddir yma (Casgliad III) yw'r casgliad a ddefnyddir yn agoriad y symudiad olaf, gyda'i “ganolbwynt cyweiraidd" wedi'i symud o A i Eb. Yn y tri symudiad cyntaf mae'r canolbwyntiau cyweiraidd/moddol wedi tueddu i fod ar nodau llachar "traddodiadol" sy'n gysylltiedig â chrasgyweiriau – mae deunydd "ritornello" y symudiad cyntaf sy'n seiliedig ar E yn enghraifft dda o hyn, ac er gwaethaf pwysigrwydd Bb yn yr 2il symudiad, a'r llithriadau cromatig i barthau meddalach, mae rhannau helaeth o'r gerddoriaeth mewn meysydd cywair llachar (Dangosyn 18 ff., er enghraifft). Mae'r dewis o timbres offerynnol neilltuol hefyd yn ffactor wrth ystyried a yw cerddoriaeth yn "dywyll" ynteu'n "llachar, a dyma'r unig reswm pam y ceir naws cyffredinol o liw llachar yn y 3ydd symudiad, gyda thincial y selesta a'r glockenspiel, er gwaetha'r ymdeimlad o ddirywiad cynyddol. Mae adrannau mwy cyweiraidd y 3ydd symudiad hefyd mewn cyweireddau cras, fel yr unawd soprano (barau 72-159). (Mater o farn, wrth gwrs, yw'r graddau y mae adrannau octatonig yn gydnaws â'r confensiynau cyweiraidd hyn.) Gallai'r 5ed Eb-Bb ar ddechrau'r symudiad olaf felly fod yn wyriad i ochr dywyllach y sbectrwm cyweiraidd, yn enwedig wrth i seiniau cras yr offerynnau taro ddiflannu ym mar 6. Mae'r Eb "tywyll" a gwag hwn yn parhau (hyd yn oed yn yr adrannau octatonig) drwy gydol adran y symudiad sy'n trafod y gaeaf/marwolaeth, heblaw am yr adrannau "di-draw" ar gyfer offerynnau taro di-draw a'r geiriau llafar. Mae bywyd yn ailymddangos am y tro cyntaf ar nodyn D mwy llachar, unwaith eto gydag offerynnau taro tiwniedig priodol. Efallai bod dychweliad y deunydd o'r unawd soprano yn y trydydd symudiad fel adran b sy'n fframio'r unawd bariton yn Eb yn hytrach nag E yn tystio i ddefnydd Mathias o'r ymagwedd draddodiadol hon tuag at gyweiriau “llonnod” a “meddal” wrth drafod materion y tu allan i fyd cerddoriaeth yn ei waith. Daw'r gwaith i ben ar A moddol, "cywair" sy'n draddodiadol lachar, ac er nad oes unrhyw C#, dim ond 5ed gwag [A-E], sy'n gwbl nodweddiadol o waith Mathias, teimlir ei bresenoldeb yn amlwg. 

I gyfeiliant 5edau gwag “dieiriau” ar gôr llawn (rhanedig) (nid yw'r Ah yn rhan o destun yr unawd bariton dilynol), mae'r gerddorfa, mewn timbres sy'n debyg i'r rhai yn agoriad y symudiad blaenorol (ac ar ddiwedd y symudiad hwnnw) yn datgan ffigur 5 nodyn sydd, gyda'r Bb sydd hefyd yn bresennol yn y gwead, yn defnyddio nodau cell z - h.y., mae'n defnyddio motiff pwysig o'r 3ydd symudiad - gwelerEsiampl 27.
[O ran y cyweiriau sy'n agor ac sy'n cau'r tri symudiad cyntaf, dim ond un symudiad sy'n dechrau ac yn gorffen yn yr un cywair. Mae'r ail symudiad yn dechrau yn Bb (lydiaidd) ond yn dod i ben ar F (modd amwys). Gellid ystyried bod y 3ydd symudiad yn dechrau yn B locriaidd (gweler y nodiadau blaenorol) ond yn dod i ben ar A (octatonig), sy'n symud i Eb ar ddechrau'r 4ydd symudiad. Mae Esiampl 28 yn dangos sut mae'r cyweireddau sy'n fframio tri symudiad cyntaf yn amlinellu nodau cell z. Felly, mae symudiadau 2, 3 a 4 yn dechrau drithon o ddiwedd y symudiad blaenorol. Yn ddiddorol, o ddadansoddi This Worlde’s Joie yn yr un modd, fel y cylch geni/y gwanwyn a marwolaeth/gaeaf, byddai ailadrodd symudiadau 1 a 2 ar ôl symudiad 4 yn creu cyswllt cell z arall rhwng symudiadau 4, 1 a 2, un ohonynt hanner tôn yn uwch na rhwng symudiadau 1, 2 a 3 – h.y., Eb-E-A-Bb. Nid oes sicrwydd a oedd hyn yn fwriadol ai peidio – gweler Esiampl 28.] 

Ceir mân addasiadau melodig a rhythmig i'r motiff cell z octatonig ar ddechrau'r symudiad olaf, gan gynnwys ailadrodd ei ffigurau cyfansoddol, cyn i'w ddau nodyn cyntaf (yr hanner tôn disgynnol sy'n gyfarwydd bellach) gael eu datgysylltu a'u hailadrodd ar rythm gwahanol.

Barau 9-60 – Unawd Bariton
Dim ond 5ed gwag cynaledig (Eb-Bb) yw'r cyfeiliant ar gyfer holl adran yr unawd bariton, yn y côr (nad ydynt bellach yn rhanedig), gyda'r organ a'r gerddorfa'n ymuno'n ddiweddarach (a'r côr yn rhanedig eto). Sylwer ar yr ebychiadau ar yr offerynnau taro, a fydd yn chwarae rhan bwysig yn yr adran ddilynol.
Mae'r unawd cyfan ar ffurf a1 b a2, gyda dwy adran octatonig (Casgliad III - Eb yn y drefn hanner tôn - tôn) tebyg i adroddgan sy'n fframio adran ychydig yn debycach i arioso sy'n defnyddio deunydd o unawd soprano'r symudiad blaenorol (bar 714-). Mae adran a1 (9-19), nad oes iddi farau ac sy'n cynnwys rhythmau "rhydd" , yn oedi i ddechrau ar yr A naturiol "anghytsain" (gydag Eb a Bb) ar y geiriau care and bare, gan amlygu hefyd nodau'r motiff cell z. Mae'r ystod leisiol yn gyfyng yn y frawddeg gyntaf, sy'n cynnwys Cb ar ffurf uwchnodau tonnog cromatig mynegiannol. Mae'r ail frawddeg (10-113) yn fwy anghysylltiol, yn gwbl octatonig, ac yn dechrau drwy roi amlinelliad pellach o gell z y Casgliad (Eb-Fb-Bb-A). Mae gweddill yr adran a1 hon (sy'n cynnwys barau) yn 8 bar - 2+2+tri ailadroddiad pellach o'r geiriau to naught mewn grwpiau o 1+1+2 far. Mae'r frawddeg hon yn cyrraedd pwynt melodig uchaf yr unawd - ar Fb (121, 131) - ac mae'r ffigur hanner tôn disgynnol (Fb-Eb) yn sail ar gyfer gweddill yr adran hon (134-19) sydd, unwaith eto'n gwbl octatonig.
Mae adran b (sy'n dechrau ym mar 20) yn dechrau drwy ailadrodd dwy frawddeg gyntaf unawd soprano'r 3ydd symudiad (714-). Mae prinder y cyfeiliant harmonig yn debyg iawn ar y ddau achlysur, gyda'r 4ydd perffaith blaenorol bellach wedi'i wrthdroi'n 5ed perffaith, sy'n parhau'n gyson heb unrhyw ychwanegiadau eraill i'r harmoni na'r alaw. Yn yr un modd â'r symudiad cynharach, felly, mae'r frawddeg gyntaf yn mixolydiaidd (Eb),  tra bo'r A naturiol a gyflwynir eto yn yr ail frawddeg yn awgrymu bod y gerddoriaeth wedi symud i Eb lydiaidd, gyda'r gwead harmonig teneuach yma'n creu naws ychydig yn fwy iasol. (Sylwer ar y ffaith bod tiwbaffon wedi'i gynnwys - math o glockenspiel gyda thiwbiau metel yn lle bariau dur, sy'n rhoi sain feddalach iddo - ar ddechrau pob brawddeg.) Yn y drydedd frawddeg (303-34) cyflwynir deunydd melodig newydd cyferbyniol, wedi'i seilio bron yn gyfan gwbl ar raddfeydd. Cedwir y modd lydiaidd. Yn y frawddeg olaf (35-431) paratoir am ddychweliad y deunydd octatonig o a1, gan gyflwyno nodau cromatig anghytsain – nodau Cb ar God’s (372-3) ac it (412-3) ac Fb ar all (391), er enghraifft, y mae peth ohono'n perthyn i Gasgliad III.

Mae adran a2 yn fersiwn estynedig a mwy dwys o a1. Roedd b wedi dechrau'n p a diweddu'n f. Mae a2 yn cyflwyno'r gerddorfa a'r organ (fp), er bod yr harmoni 5ed gwag yn parhau'n gyflawn, tra bo'r bariton yn dechrau drwy ddatgan ei linellau agoriadol yn ff, gan ddefnyddio, unwaith eto, nodau'r gell z “eginol” - sylwer ar y naid wythfed cywasg ar dust, wedi'i gyfuno ag offerynnau taro di-draw. Yn y 4 bars nesaf (49-52) ailadroddir barau 45-48 gan gyflwyno rhythmau dotiog yn rhan y llais tra bo'r barau dilynol yn dechrau gydag erfyniad taer ar i'r prif gymeriad gael ei gysgodi rhag uffern, gyda gwrthdrawiadau trawiadol ar nodau Fb ac A naturiol (cell z) - a phob brawddeg yn gorffen ar A naturiol (53, 54). Unwaith eto, mae'r motiff cell z yn sail i'r barau hyn, er bod Mathias wedi cyflwyno nodau cyfansoddol y gell mewn cyfnewidiad melodig arall. Ym marau 573-59, fodd bynnag, mae'n dychwelyd i fersiwn y datganiad o'r motiff hwn a geir yn gyntaf ar ddechrau'r adran hon, gyda'i naid olaf fynegiannol.
Barau 63-75 – Offerynnau Traw/Côr/Unawdwyr
Mae This Worlde’s Joie yn dilyn hynt tymhorau'r flwyddyn a chylch bywyd - ac, fel y gwelwn, adnewyddiad y ddau. Yn ei eiriau olaf, mae'r bariton wedi myfyrio ar farwolaeth a'r hyn sy'n dilyn, ac ym mar 61 cyrhaeddir nadir y gwaith. Ni cheir unrhyw draw yn yr offerynnau na'r lleisiau, ac ni all yr offerynnau taro di-draw ond ailadrodd yr un bar yn fecanyddol, yn debyg i ostinato, naw o weithiau, tra bo grym cyfun y côr cymysg a'r tri unawdydd yn gostwng i adroddiad "rhythm unsain" o'r testun. Yn olaf, mae hyd yn oed yr offerynnau traw yn chwythu eu plwc yn y pen draw (72), gan huno'n dawel. Bellach, dim ond yr unawdydd bariton sydd ar ôl i lafarganu'r llinellau Worldès Bliss ne last no throwe; It went and wit away anew. Ac yn ystod saib cyffredinol, wrth i fywyd dreio, fe'n gadewir gyda dim ond gwacter llwyr.
Barau 76-119 - Côr Bechgyn + Unawd Soprano ac Unawd Tenor
O'r gwacter mae wythfedau D yn codi'n betrus ar yr offerynnau taro tiwniedig a'r piano, gan geisio cryfhau. Daw'r arwyddion cyntaf o fywyd (ailenedigaeth) gyda chytgan diamser y bechgyn. Maent yn canu'n unsain fel arfer, ond nid yw eu cerddoriaeth mewn amser cyfansawdd, gan eu bod ymhen amser yn cael eu cyfuno â'r lleisiau a'r gerddorfa lawn am y tro cyntaf. D mixolydiaidd yw'r cyweiredd - sylwer ar yr F naturiol olaf fodd bynnag ym mar 95. Mae'r gerddoriaeth yn ymrannu'n daclus yn frawddegau 2 far, pob un wedi'i dynodi gan wythfedau D ar yr offerynnau traw. Mae'r modd y mae unedau'r alaw gyfan yn cael eu trefnu o bosib yn fwy anarferol. Trefnir yr 8 brawddeg yn gymesur fel a ganlyn:

	brawddeg 4 bar
	A
	B
	B
	A

	brawddeg 2 far
	a1
	a2
	b1
	b2
	b3
	b4
	a3
	a4

	Nodyn olaf
	A
	A
	D
	D
	A
	A
	A
	D


Mae a2 a b2 yn fersiynau wedi'u hamrywio rhywfaint o a1 a b1 yn y drefn honno. Yr hyn sy'n achosi'r addasiadau yw'r angen i acennu/gosod geiriau'n gywir, gan greu dwy frawddeg 4 bar ar batrwm A B; Mae b3 a b4 yn drawsgyweiriadau o  b1 a b2 (o D i A), gan greu brawddeg arall 4 bar B; Mae a3 yn ailadrodd a2, unwaith eto gydag ond mân addasiadau rhythmig am resymau'n ymwneud â'r testun, tra bo a4 i bob pwrpas yn dechrau drwy ailadrodd nodau agoriadol a1 ond yn newid yr ail far fel bo modd diweddu ar y “tonydd” D, lle cyflwynir hefyd F naturiol. Mae brawddegau a1 ac a2 yn “agored”, gan ddiweddu ar "lywydd" y modd (A), tra bo brawddegau b1 a b2 y naill a'r llall yn diweddu ar "donydd" y modd (D). Er mwyn cadw cymeriad "agored" yn y ddwy frawddeg nesaf, bu'n rhaid trawsgyweirio b3 a b4; mae hyn hefyd yn egluro ailgyfansoddiad ail hanner a4 (cf.a1), sydd i bob pwrpas yn cau'r tair brawddeg "agored" flaenorol. Sylwer ar adeiladwaith "graddfa fawr" A B B A yr adran hon yn gyffredinol. 

Ym marau 954-1113 mae'r côr bechgyn yn ailadrodd cerddoriaeth a geiriau'r 16 bar agoriadol yma. Mae'r offerynnau traw'n dal i ryngosod D fesul 2 far hefyd, ond mae'r unawd tenor yn cyflwyno ffrwd newydd o gerddoriaeth (mewn amser cyfansawdd, ond wedi'i nodiannu fel tripledi er cyfleustra). Mae ei modd D doriaidd yn arwain at gysgodion o berthynas gau rhwng F# ac F naturiol ym marau 97 a 983-991, ac mae'r defnydd o foddau mixolydiaidd a doriaidd ar yr un "tonydd" yn awgrymu defnydd tebyg o'r moddau hyn ar E yn y symudiad 1af - gan ddefnyddio deunydd cerddorol gwahanol, wrth gwrs. Mae'r côr bechgyn wedi cyfeirio'n "anuniongyrchol" at y Forwyn Fair a genedigaeth Crist, ac mae alaw felodig lawen y tenor, sy'n gysylltiol yn bennaf, hefyd yn dathlu Mair a'r geni, gyda chyfeiriad at beareth the bell efallai'n adlais o destun y côr bechgyn yn y symudiad 1af. Mae brawddeg gyntaf 8 bar y tenor yn dechrau gyda thri bar sydd bron yn union yr un peth; caiff ei syniad melodig nesaf (2 guriad o hyd) hefyd ei ailadrodd deirgwaith (992-4 → 994-1002/3 a 1011-2), y tro olaf gydag acenion rhythmig gwahanol.
Gan barhau gyda'r broses gynyddol a gychwynnwyd, ond bellach ar ôl 8 yn hytrach nag 16 bar, mae'r unawdydd soprano'n cyflwyno syniad arall newydd (104), tra bo'r côr bechgyn a'r unawdydd tenor yn parhau gyda'u brawddegau ailadroddus. [Emyn gosber i'r Forwyn Fair yw'r Ave Maris Stella. Plaengan ydyw, ac nid yw ei tharddiad yn hysbys. Mae'n emyn litwrgaidd poblogaidd ac wedi cael ei osod gan gyfansoddwyr o Palestrina hyd heddiw, gan gynnwys fersiwn adnabyddus Monteverdi o Osberau 1610.  Cyfieithiad o ddwy linell gyntaf y testun yma yw "Henffych, seren y môr, y Fam sy'n magu Duw". Mae'r defnydd o dri thestun gwahanol yma - ac yn rhannau eraill y symudiad olaf hwn - yn debyg i dechnegau amlweadol canoloesol, tuedd a nodweddai motetau cynnar o c.1225 i 1400. Mae'r duedd hefyd i'w chael yn offerennau cantus firmus y 15fed ganrif. Mewn cyfweliad gyda Bruce Duffie tra'r oedd yn Chicagoym 1985, dywedodd Mathias:
Rwy'n hoffi defnyddio geiriau canoloesol, yn rhannol gan fod hynny'n creu ychydig o bellter rhyngoch chi a'r geiriau, neu nid yw'r geiriau'n sentimental o leiaf.  All rhywun fyth eich cyhuddo o ildio i sentimentaleiddiwch wrth ddefnyddio geiriau o'r bedwaredd ganrif ar ddeg a'r bymthegfed ganrif. Mae rhyw fath o realaeth iddynt, rhyw fath o gywirdeb yn eu cylch, na cheir yng ngherddoriaeth y bedwaredd ganrif ar bymtheg…. Rwy'n teimlo'n llawer agosach ato na barddoniaeth y bedwaredd ganrif ar bymtheg, y mae'r enghreifftiau gwaethaf ohoni'n aml yn debyg i'r hyn a gewch ar gefn cardiau Nadolig. Sentimentaleiddiwch yw hyn. Dydw i ddim yn hoffi sentimentaleiddiwch mewn cerddoriaeth nac yn unrhyw beth arall. Os oes angen defnyddio unrhyw emosiwn - rwy'n hoffi emosiwn uniongyrchol, ac mae'n well gen i ddefnyddio'r geiriau hynny.]
Gellir rhannu alaw'r soprano'n ddwy frawddeg 4 bar tebyg iawn i'w gilydd. Mae'r naill frawddeg a'r llall yn diweddu ar  nodau "tonydd" y modd D, er bod y trydydd a'r chweched nodyn a fyddai'n achosi iddynt berthyn i'r modd mixolydiaidd neu doriaidd wedi'u hosgoi. Er bod y gerddoriaeth yn seiliedig ar foddau, mae'r ysgrifennu gwrthbwyntiol a geir yma'n achosi cryn wrthdaro anghytsain rhwng y lleisiau - gweler bar 1081-2, er enghraifft. Ym mar 1113 mae D cynaledig achlysurol yr offerynnau taro'n troi'n fwy prysur, gan gyfrannu tuag at yr ymdeimlad o dwf cynyddol, gyda hyd yn oed mwy o egni'n cael ei ychwanegu bedwar bar yn ddiweddarach (116). Ym mar 1193-4 mae'r holl rannau'n glanio ar D unsain/wythfed sy'n "adfer" i 5ed gwag ar G ar gyfer dechrau'r adran nesaf. Gellir dangos lle mae'r rhannau gwahanol yn ymuno yn yr adran hon, a'r modd y mae'r egwyl rhyngddynt yn lleihau (o 16 i 8 i 4 bar) fel a ganlyn:
                  [794]                                      [954]                                  [104]                                  [1113]             [116]

Côr bechgyn:  16 bar -------------------------  16 bar ----------------------------------------------------------------8 bar -------------------------

                                                Unawd Tenor: 8 bar -------------------------- 8 bar --------------------------- 8 bar -------------------------

                                                                                      Unawd soprano: 8 bar -------------------------- 8 bar -------------------------

                                                                                                                              Offerynnau Taro [I]: 4 bar --------- 4 bar ------


                                                                                                                                   Offerynnau Taro [II]: 4 bar ------

[Sylwer ym marau 1114-119 nad yw'r côr bechgyn ond yn ailadrodd hanner olaf eu halaw 16 bar er mwyn cydymffurfio â brawddegau'r rhannau lleisiol/offerynnol eraill sydd wedi ymuno.]

Barau 120-51 – Cerddorfa, Côr Llawn, Côr Bechgyn, Unawd Soprano
Mae geiriau'r adran nesaf hon yn trafod atgyfodiad Crist (Surrexit Dominus ex sepulchro - “Mae Crist wedi cyfodi o'r bedd”) ac ar yr un pryd yn cysylltu hyn â'i eni drwy gyfuno'r deunydd â cherddoriaeth a geiriau o rannau o'r adran flaenorol. [Mae'r gerdd, gan Dunbar, yn ddisgrifiad byw o oruchafiaeth Crist dros Satan (a ddisgrifir fel the dragon black), lle portreadir Crist fel ymladdwr canoloesol, arwr o bencampwr mewn brwydr fawr â'i hen elyn.] Mae'r gerddoriaeth yn dechrau ar G, ond gyda rhai arlliwiau cromatig cychwynnol  (1202, 1252-4 (y gerddorfa) sy'n amlinellu'r motiff cell z (octatonig) a geir yn rhannau eraill y gwaith - gwelerEsiampl 29. Gyda'i ddibyniaeth ar gyfyngau "agored", ei gromatyddiaeth ysbeidiol a'r defnydd o rythmau trawsacennog (ynghyd â'r timbres pres a ddefnyddir) mae'r syniad hwn yn dwyn deunydd o'r 2il symudiad i gof - gweler, er enghraifft, yr adran sy'n dechrau yn Nangosyn 18. 4yddau a 5edau perffaith yw'r sail ar gyfer y syniad cyferbyniol (1212-23) hefyd, tra bo'r rhythmau tripled yn adleisio ffanfferau a geir yn rhannau eraill y gwaith - er bod y rhain i'w cael yn gyson yn holl waith Mathias. Mae gweddill yr adran yn cynnwys antiffoni rhwng y côr a'r gerddorfa (pres), gydag alaw'r lleisiau'n dwyn i gof ddeunydd plaenganaidd barau 79-119, ac yn dechrau gyda chyfeiriad diatonig at gerddoriaeth agoriadol yr offerynnau pres. Yma, rhennir y côr cymysg yn barau o leisiau i ddechrau  - S/T ac A/B - tra bo ebychiadau'r offerynnau pres yn parhau i gyfeirio at y motiff cell z.
Yn fuan, mae'r gromatyddiaeth felodig yn dechrau ymdreiddio i'r cwmpas cyweiraidd. Fodd bynnag, wrth i'r gerddoriaeth symud o'r G agoriadol i ffurfdroadau moddol E (128), C# (132) a Bb (134 - gyda diweddeb melodig a harmonig mwy pwysleisiol) cyn dychwelyd i G ym mar 136 - h.y., Mae Mathias wedi ymrannu llawer o'r gerddoriaeth yn 3yddau lleiaf sy'n seiliedig ar 7fed cywasg, fformiwla nodweddiadol octatonig, sydd unwaith eto'n adleisio trefnau cerddorol o adrannau blaenorol yn y gwaith, yn enwedig y "ddeuawd" soprano/bariton o'r symudiad 1af, ac o Ddangosyn 287-18 o'r 2il symudiad - gweler Esiampl 30(i). Mewn gwirionedd, dim ond dilyniant o bedwar 5ed perffaith yw'r sail gerddorol ar gyfer barau 120-1402, wedi'u hymrannu'n 3yddau lleiaf disgynnol. Dim ond addurno'r 5edau perffaith hyn a wna'r holl nodau eraill, ac mae'r nodyn olaf yn dychwelyd i'r sain G-D gyntaf. Mae cyfanswm holl nodau cyfansoddol y 5edau hyn wedi'u cynnwys mewn un Casgliad octatonig - Casgliad I (yn y drefn hanner tôn - tôn) - gwelerEsiampl  30(ii). Dyma adeiladwaith barau 120-1402
Bar: 120                       124                              128                        132                  134                       136                       

4 far [1½+2½]      4 far [2+2]          4 far [ 2+2]               2 far                 2 far            4½ bar [2+2½]
[Cerddorfa]       [Côr+Cerdd.]       [Côr+Cerdd.]   [Côr+Cerdd.]   [Côr+Cerdd.]    [Côr+Cerdd.] 

 5ed ar: G                            [G]                        E                        C#                       Bb                           G                         

Ym marau 136-37 mae'r côr llawn yn ailadrodd ei gerddoriaeth gynharach (o farau 124-25), gydag antiffoni ar yr offerynnau pres. Ond, wrth grybwyll atgyfodiad Crist, mae'r côr a'r offerynnau pres yn ymuno (ar rythm ychydig yn wahanol) am 2½ bar (138-402). Mae pedwar bar (Andante) yn torri ar draws y llawenydd gan ddychwelyd at ddeunydd barau 104 ff. – yn fwy penodol, mae'r unawdydd soprano'n canu geiriau ei brawddeg agoriadol ar alaw ei hail frawddeg, tra bo'r côr bechgyn yn ailadrodd geiriau ac alaw ei ddeunydd o 874-91 – y naill ran a'r llall wedi'u trawsgyweirio i G (yn hytrach na D) mixolydiaidd. Ond ni all y côr cymysg gyfyngu ar ei lawenydd gan ailymuno'n fyrbwyll (Allegro vivo) gydag ailadroddiad o farau 1374-1402, cyn i'r soprano a'r côr bechgyn geisio tawelu pethau unwaith eto drwy ailadrodd eu brawddeg 4 bar flaenorol, gan ddechrau ar "gord" G ond mewn D moddol – gyda nodau F naturiol y soprano'n awgrymu'r modd doriaidd. Ymestynnir y frawddeg i 6 bar drwy ychwanegu ailadroddiad union o'r 2 far olaf.

Barau 152-68 – Y Gerddorfa, Côr Llawn, Unawdwyr
Yn dilyn y tawelwch "marwol" y gostyngodd y gerddoriaeth iddo  ym mar 75, mae'r geiriau a'r gerddoriaeth wedi cychwyn proses o ailenedigaeth. Drwy wneud hynny, mae Mathias yn cyfeirio at syniadau cerddorol y ddau symudiad cyntaf, ond yn gwneud hynny'n anuniongyrchol yn hytrach nag yn uniongyrchol - e.e., cysgodion o ysgrifennu octatonig (drwy ddefnyddio technegau a gysylltir ag octatonyddiaeth heb ddefnyddio'i nodweddion harmonig), gan ddefnyddio syniadau melodig sy'n adleisio, ar ffurf rhythm ac/neu siâp cyffredinol yr alaw, syniadau o adrannau blaenorol. Y tro hwn, fodd bynnag mae'n ailddefnyddio deunydd cerddorfaol o'r symudiad 1af ar ei ffurf wreiddiol. Yn sydyn, mae'r offerynnau pres yn datgan eu cerddoriaeth o far 177 y symudiad agoriadol, y mae ei chyfyngau (3ydd/4ydd) yn deillio o farau agoriadol y gwaith. Roedd y deunydd hwn yn ddigyfeiliant ar ie ymddangosiad cyntaf, ond fe'i cyflwynir yma gyda ffigur o raddfeydd brysiog ar y llinynnau. Ni ellir ychwaith gyfyngu ar gyffro'r côr llawn, wrth iddo ymuno hefyd gydag Ah ecstatig, gan ledaenu i fyny drwy'r lleisiau, gan ddod i mewn, yn debyg i'r gerddorfa, ar guriadau amrywiol y bar. Gwahaniaeth arall nodedig yw'r cyweiredd, sydd bellach yn G ionaidd yn hytrach nag E mixolydiaidd fel o'r blaen. Yn wir, mae'r G yn parhau i gael ei ddefnyddio fel pedal tan far 168. Yn debyg i'w ymddangosiad cyntaf, mae deunydd y gerddorfa'n peidio ar gord sy'n amlygu chwech o saith nodyn y modd/raddfa, ac mae'r côr yn ailadrodd ei gerddoriaeth yn yr adran hon o'r symudiad 1af hefyd, gan ailadrodd Now springs the spray! ddwywaith. Yn lle'r testun dilynol yn y symudiad 1af (gyda'i awgrymiadau octatonig harmonig) a drafodai ddoluriau serch ceir Surrexit Dominus! y tro hwn. (Cyfododd Crist!), sy'n cadw'r un lliw octatonig ond yn cynnwys llai o anghyseinedd, sy'n gweddu i'r testun. Mae'r cordiau Eb ac C fwyaf a osodwyd uwch ben love ym mar 1861 y symudiad blaenorol bellach wedi'u cyfosod ond eu gwahanu gan gord D fwyaf. Caiff y cord camu ei ddileu ym marau 1663-684,gan danlinellu sail octatonig y gerddoriaeth. (Mae barau 163-66 yn ailadroddiad union o farau 159-162, heblaw am fân addasiadau ym mar 1664.) Yr hyn sy'n gwbl newydd yn y barau "ailgylchiedig" hyn, fodd bynnag, yw cyfranogiad y tri unawdydd lleisiol, sy'n ychwanegu eu llinellau "di-eiriau" lled-wrthbwyntiol eu hunain, sy'n annibynnol ar ddeunydd y côr a'r gerddorfa, eu halawon esgynnol yn cyfrannu awyrgylch mwy ysbrydol.  

Barau 169-diwedd – Ailadroddiad o'r Symudiad 1af [Tutti]
Yn ddirybudd mae'r gerddoriaeth yn symud o gord Eb fwyaf (gwrthdro cyntaf) i wythfed E naturiol (adlais byr o dywyllwch yn ildio i'r goleuni, efallai – gweler y nodyn ar ddechrau'r symudiad hwn). Yn wir, mae sain agoriadol y gwaith, a'r hyn sy'n dilyn yn y gerddorfa, yn ailadroddiad o'i "ritornello" gyda'i 4yddau perffaith disgynnol a'i 3yddau mwyaf/lleiaf. Fodd bynnag, mae'r gerddoriaeth yn fwy cymhleth gydag, er enghraifft, graddfeydd yn y feiolinau, er nad yw'r deunydd newydd wedi'i nodi o gwbl ar y sgôr leisiol yn anffodus. Mae'r cyweiredd, wrth gwrs, yr un peth, yn gymysgedd o foddau mixolydiaidd a doriaidd, ond cymhlethir pethau drwy ychwanegu deunydd lleisiol newydd (gosodiad melismatig o Deo Gracias – “Diolch i Dduw”). Yn erbyn y moddau E yn y gerddorfa, mae'r côr cymysg yn ymuno gyda deunydd newydd ar ffurf stretto (S-T-A-B, far ar wahân i'w gilydd) sy'n awgrymu modd A aeloaidd. Er bod y gerddoriaeth yn newydd, mae'n debyg o ran arddull i gerddoriaeth flaenorol yr unawdwyr, yn legato ac yn llawer llai rhythmig na "ritornello" y gerddorfa. Mae'r canolbwyntiau moddol gwrthdarol yn creu tensiwn harmonig rhwng y deunydd gwahanol yn y gerddorfa a'r lleisiau. Ceir anghyseinedd cras o ganlyniad i'r cyfuniad o G yn llinellau'r lleisiau a G# yn llinellau'r gerddorfa, ac mae'n amlwg na roddir llawer o sylw i anghyseinedd fertigol yn y dull llinellol o gyfansoddi a geir yma - gweler, er enghraifft, y nodau a chwaraeir yr un pryd o ganlyniad i'r llinellau annibynnol ym marau 169-70.

Mae'r gerddoriaeth wedi'i hadeiladu ar ffurf brawddegau 4 bar yma; ac ym mar 173, mae'r gerddorfa'n ailddatgan y deunydd "ritornello" o farau 23-26 o'r symudiad 1af, yn ei fodd E aeolaidd. Wrth i'r lleisiau ddod i mewn ar ffurf stretto, maent hwythau hefyd yn ailadrodd cerddoriaeth eu pedwar bar blaenorol, ond mewn modd sy'n debyg i C mixolydiaidd. Yma hefyd, mae'n ymddangos nad yw Mathias yn pryderu rhyw lawer am yr anghyseinedd a geir o ganlyniad i hyn. Yn y pedwar bar nesaf, mae'r gerddorfa'n ailadrodd ei ddeunydd o far 169, ac mae'r côr yn hefyd yn dychwelyd i A aeolaidd gan ymuno ar ffurf stretto unwaith eto, er bôr yr adran hon wedi'i hailgyfansoddi , gan ddechrau ar y "llywydd" yn hytrach na'r "tonydd”. Fodd bynnag, ym marau 179 ac 181/183 mae'r altos a'r baswyr yn cymryd y cam cyntaf i gydymffurfio â moddolrwydd y gerddorfa drwy gyflwyno nodau C# yn hytrach na C naturiol. Ym marau 181-84 mae'r gerddorfa'n ailadrodd ei ffigur 2 guriad o'r "ritornello", tra bo'r lleisiau'n ailadrodd eu cerddoriaeth o farau 179-80 ddwywaith.
Mae'r datganiadau 4 bar yn parhau ym mar 185 gydag ailadroddiad o farau 177-80, ond gyda mân addasiadau i rai o linellau'r côr ym mar 180. Ond ychwanegir ffrwd arall at y gwead yn y barau hyn, gan fod yr unawdwyr a'r côr bechgyn (gyda'r organ a'r offerynnau pres yn eu dyblu) yn cyflwyno alaw newydd ar ffurf wythfedau (ff), sy'n gydnaws â moddolrwydd y côr cymysg. 

Ym mar 189, wrth i'r côr ddod i mewn ar ffurf stretto, ailadroddir y stretto a glywyd gyntaf ym marau 173-76. Mae'r unawdwyr/y côr bechgyn yn dyfalbarhau â'u deunydd newydd, gan barhau i gymysgu geiriau seciwlar a chrefyddol ac arddulliau melodig. Ond nawr, mae'r gerddorfa'n ildio, gan fod ei ddeunydd "ritornello" (gyda'r E cychwynnol sy'n cael ei ailadrodd yn barhaus yn gweithredu fel trawsgyweiriad enharmonig/"tôn gyffredin") bellach bron yn gwbl gydnaws â rhannau'r lleisiau - sylwer, fodd bynnag ar yr F# sy'n eithriad i hyn ym mar 190.
Yn dilyn hyn ceir mwy o ailadroddiadau amrywiol. Ym marau 193-200 mae'r côr yn ailadrodd barau 185-92, yn ogystal â'r gerddorfa, ond ym mar 197 mae'r F# fu'n eithriad ym mar 190 wedi datblygu'n nodwedd barhaol o'r deunydd "ritornello" tra bo'r nodau Bb wedi'u hepgor yn gyfan gwbl. Mae brawddegau melodig yr unawdwyr y côr bechgyn hefyd wedi'u cyfansoddi o'r newydd, ac mae eu brawddeg gyntaf yn cydymffurfio â moddolrwydd y côr. Fodd bynnag, mae'r ail frawddeg (197), sy'n cyflwyno nodau F# y gerddorfa, felly, hefyd yn aeolaidd.

Mae deunydd y gerddorfa a'r côr ym mar 201 yn peri i'r gwrandäwr ddisgwyl am ailadroddiad pellach o farau 193-96, ond mae newidiadau pwysig ar y gorwel. Mae'r modd y mae'r côr yn ymuno ar ffurf stretto yn llai llym, gyda'r bas hyd yn oed yn gwrthod dilyn y patrwm E-A wrth ddod i mewn, gan ddechrau ar G-C yn lle hynny. Ond i ddechrau ceir rhai anghysondebau harmonig o hyd - yn enwedig wrth i G# ergydio'n erbyn G naturiol yr unawdwyr ym mar 201. Ond, fel ym marau 189-92, mae'r gerddorfa unwaith eto'n ildio i'r gerddoriaeth leisiol. mae'r ffaith bod ei 4yddau a'i 3yddau eiledol hyd yn oed yn dechrau esgyn fesul cam ym marau 203-04.
Daw'r foment dyngedfennol ym mar 205. Mae'r gerddorfa'n dal i chwarae wythfedau E cyn ei deunydd  “ritornello”, ond bellach mae'n amlwg eu bod yn gweithredu fel "llywydd" i A mixolydiaidd. Caiff yr holl nodau G# eu canslo yn y 4yddau a'r 3yddau yn "ritornello'r" gerddorfa, ac fe geir integreiddio pellach ymysg y grymoedd corawl/cerddorfaol amrywiol. Mae alaw'r unawdwyr/côr bechgyn (which has been of a non-repetitive nature, its 4-bar phrases constantly based on new material) bellach yn dechrau yn yr un modd â brawddegau ailadroddus y côr cymysg, gyda mynediad stretto ychwanegol (cyntaf). Hefyd yn bwysig yw'r ffaith bod yr holl grwpiau lleisiol ac offerynnol bellach yn rhannu yr un "cyweiredd" A mixolydiaidd, gyda'r mynediadau efelychol yn cael eu hailddatgan ar y "traw cywir" yn y côr llawn. Mae barau 209-12 a 213-16 yn ailadrodd barau 205-08, ond mae mân addasiad yn ffigur graddfeydd y gerddorfa (2164) yn dechrau symud y gerddoriaeth i barth cyweiraidd newydd ym mar 217. Nid yn unig y mae'r holl rymoedd lleisiol yn rhannu yr un gerddoriaeth am y tro cyntaf, maent hefyd yn canu yr un geiriau, yn gwbl homoffonig, gyda phedwar cord bob hyn a hyn yn y gerddorfa, gyda'r cord olaf yn gollwng "pedal" E a gafodd ei awgrymu ers bar 169. Gyda newid modd am gyfnod byr (217-18), gan gynnwys dadleoli curiad sy'n gwneud i'r ddau far 4/4 swnio fel dau far 3/4 ac un bar 2/4 yn lle hynny (mae hyn yn nodweddiadol o rythm Mathias) - nid yw cordiau'r gerddorfa ond yn pwysleisio hyn - ac mewn gwead corawl homoffonig pwysleisiol, mae'r holl grwpiau lleisiol yn uno o'r diwedd. Mae'r pedal E hir yn cael ei ddisodli gan A, sydd ym marau 219-23 yn datblygu'n bedal yn y bas ac yn bedal mewn gwrthdro ar gyfer brawddegau olaf y lleisiau - Deo Gracias  a ailadroddir deirgwaith, yn felismatig ar y tro olaf. I ddechrau ceir harmonïau 5ed gwag (A-E) a chordiau Eb fwyaf am yn ail - h.y., drithon ar wahân a chyda nodweddion octatonig amlwg. Atgyfnerthir hyn ym marau 221-22 wrth i'r un dau gord a gafwyd ar ffurf nodyn tonnog cromatig ym mar 120 y symudiad hwn ailymddangos. Cawn ein hatgoffa am y tro olaf o 4yddau disgynnol y "ritornello" yn y bas (2233-4), gan gynnwys cyfeiriad olaf wrth basio at bresenoldeb amlwg octatonyddiaeth yn y gwaith - yn arwyddocaol ar yr Eb "tywyll". Mae hyn yn arwain at ddatgan/gweiddi Deo Gracias yn orfoleddus, gan gadarnhau mai bywyd sy'n drech (fodd bynnag, mae hyn wedi'i nodiannu fel pe bai traw ar ei gyfer - ac ar ffurf cyfres esgynnol o 4yddau yn rhan uchaf y lleisiau) yn erbyn nodau A dyfalbarhaus y gerddorfa.
O edrych yn ôl, efallai y gallwn werthfawrogi strategaeth gerddorol Mathias yn fwy drwy gydol adrannau olaf y symudiad olaf hwn, a'i fedrusrwydd wrth ddefnyddio cerddoriaeth i ddehongli'r cysyniad o "ailenedigaeth". Gan ddechrau gyda deunydd cerddorol hynod foel, 8fed/unsain D ar offerynnau traw tiwniedig a chôr bechgyn unsain sy'n canu mewn arddull tebyg i blaengan, gyda'r gwead a'r iaith harmonig yn troi'n fwyfwy cymhleth mewn adrannau dilynol:

· Bar 914 - + Unawd Tenor (mwy egnïol).

· Bar 104 - + Unawd Soprano gyda rhan ychydig yn fwy amlwg i'r offerynnau taro; llinellol foddol ac yn llawer mwy anghytsain.

· Bar 120 - + Offerynau Pres a Chôr Cymysg (weithiau'n rhanedig); yn fwy homoffonig; antiffonïaidd; yn fwy cromatig ac yn fwy "cyfoes" o ran cyweiredd, ond i bob pwrpas dim ond ymhelaethu ar 5ed gwag y mae pob brawddeg (sydd wedi'u hymrannu'n octatonig) - G-D. E-B, C#-G# a Bb-F.
· Bar 152 - Cerddorfa Lawn + Côr Cymysg + Unawdwyr; yn fwy cymhleth o ran harmoni (gydag arlliw o octatonyddiaeth) ond dros bedal G ac mae'r holl adnoddau lleisiol/offerynnol yn defnyddio yr un "cyweiredd".

· Bar 169 – Côr Bechgyn a'r Organ yn ymuno (185); yn fwy gwahaniaethol a chymhleth o ran gwead; mae rhannau'r lleisiau'n troi'n fwy gwrthbwyntiol - mae'r unawdwyr a'r côr bechgyn yn ychwanegu ffrwd arall o gerddoriaeth ym mar 186; o ran harmoni, yn defnyddio moddau "gwrthdrawiadol" gydag arwyddion achlysurol o unfrydedd cyfagos (e.e., barau 189-92, C mixolydiaidd); y ffrydiau cerddorol (a'r moddau) wedi'u tynnu ynghyd yn raddol - yn lleisiol yn unig i ddechrau (205), yna'n gerddorfaol hefyd (217/219), i "gyweiredd" A doriaidd gyffredin. Ac, ar wahân i'w bortread o ail-eni, mae Mathias wedi llwyddo yn y symudiad cyfan i greu undod amlwg i'r cyfanwaith, a chyda rhesymeg pur y cerddor, i ailgyflwyno deunydd o symudiadau blaenorol. Ac efallai bod y mân gyfeiriadau at barth tywyll Eb yn y barau olaf yn ein hatgoffa, er bod y Gwanwyn/bywyd wedi dychwelyd, mae'n anochel y bydd gaeaf/marwolaeth yn siŵr o'i ddilyn ymhen amser.

